
Տ ՎԱՋԳՇՆ ՎԱՐԴԱՊԵՏ ՄԻՐՋԱԽԱՆՅԱՆԻ ՔԱ ՐՈ ԶԸ ' 
խ ո ս վ ա ծ  ՍԱՅՐ ՏԱՃԱՐՈԻՍ
(21 փետրվարի, կիրակի, 1999 թ.)

«Եւ մի կերպարանից կերպարանօք 
աշխարհիս այսորիկ. այլ նորոգեցարուք ի  
նորոգութիւն մտաց ձերոց»:

(Հռոմ ԺԲ 2)

«Յանուն Յօր եւ Որդւոյ եւ Հոգւոյն Սրբոյ. ամէն»:
«Եվ մի' կերպարանվեք այս աշխարհի կերպարով, ա յլ նորոգվեցեք ձեր 

մտքի ու ձեր հոգու նորոգությամբ»:
Սիրելի հավատացյալներ, Պողոս Առաքյալի՝ հռոմեացիներին ուղղված 

սույն հորդորը շատ պ ա տ շա ճ է մանավանդ այսօրվա համար, այս կիրակիին, 
որ Սեծ Պ ա հքի  ոսկե շղթայի մեջ անվա նվա ծ է Արտաքսման Կիրակի: 
Աստվածաշունչ Մատյանի Շննդոց գիրքը մեզ ներկայացնում է, թե ինչպես 

Աստված ստեղծեց ողջ տիեզերքը, որը Աստծու բարության և անպարփակելի 
սիրո արդյունք էր: Աստված չէր կարող այդ սերը, այդ բարությունը միմիայն Իր 
մեջ պահել: Նրան անհրաժեշտ էր ստ եղծել տիեզերք, ստ եղծել Իր նմանու

թյամբ, Իր կերպարով անձնավորություն, ում հետ կա րողանար հա ղոր

դակցվել, ով Իր նմանողությամբ կարողանար հասկանալ ողջ արարչությունը՛ 
տիեզերական գեղեցկությունը: Եվ  ահա, ստ եղծելով հրա շա լի տիեզերքը, 
ստեղծեց նաև դրախտը և մարդուն դրեց այդ դրախտի մեջ:

Ամենքս էլ, սակայն, Սուրբգրային պատմությունից տեղյակ ենք, թե ինչպես 
առաջին մարդը անհնազանդության մեղքով արտա քսվեց դրախտից ու, այդ 

օրվանից սկսած, իր աշխարհային կյանքը ձևավորեց ինքնուրույն' որպես 
Աստծու ստ եղծա ծ ներդաշնակ տ իեզերքից խեղաթյուրված մի առանձին 

էություն: Որքան դժվար է մեզ համար, սիրելիներ, երբ մի պահ փորձենք 
պատկերացնել, թե ինչ տխուր երևույթ է մարդու համար Աստծու ներկայու
թյունից արտա քսվելը: Եթե երբևէ մեր ծնողները, մեր ընկերները կամ 

աշխատանքի ծառայության վայրում մեր ղեկավարները մեզ հեռացնում, մեզ 
վտարում են իրենց ներկայությունից, որքան տխրում և որքան տրտմում ենք, և 
որքան ևս առավել, երբ մեր մեղքերի դիմաց Աստ վա ծ մերժում է մեզ, 
հեռացնում Իրենից, անշուշտ այստեղ ոչ թե Աստված Ինքն է հեռացնում, այլ 

մարդը, մեղք գործելով, ինքնին հեռանում և մերժում է իր մեջ Աստծուն: Սարդը 

եթե չմերժի Աստծուն, չի կարող մեղք գործել: Երբ թերթում ենք Աստվածաշունչ 
Սատյանի Թագավորա ց Առաջին գիրքը, մեր առջև բացվում է մի շատ  տխուր 
պատկեր, երբ ասվում է, թե այդ օրերին Իսրա յելի ամբողջ ժողովրդի համար 

Աստված ոչ մի հայտնություն չէր կատարում, և Ինքն Իրեն չէր հայտնում: Նույն 
այս իրավիճակում էր գտնվում Առաջին մարդը: Եվ ահա շատ անգամ մեր 
կյանքում դա կրկնվում է:

Աստվածաշունչ Սատյանից իմանում ենք, թե ինչպես մարդուն Աստված

ստ եղծեց Իր կերպարով, թե ինչպես մեղքը մտավ աշխարհ և թե այդ մեղքը 

նրանից հետո ինչպիսի ավերածություններ գործեց: Ահա, քառասնորդական 
Պ ա հք ի  ա յս շրջա նը, հա ստ ա տ վա ծ մեր Ե կեղեցու հա յրերի կողմից, 

հնարավորություն է ընձեռում, որ Աստծու կողմից արտա քսվա ծ մարդը, Պողոս 
Առաքյալի հորդորով, նորոգվի նոր հոգով, նոր մտ քով և նորից վերադառնա 

դեպի Աստված: Սա մի հնարավորություն է, որպեսզի մարդը ներհա յեցո
ղությամբ, անդրադառնա իր ներսի հոգևոր մարդուն, նրա հոգին վերափոխի, 
վերածնունդ տա ա յդ հոգուն, այնտեղ որոնի Աստծուն ու գտ նի Նրան: Եվ, 
ինչպես պիտի ասեր հետագայում Հա կոբոս Առաքյալը. «Մերձենանք Աստծուն, 
և Աստված կմերձենա մեզ» (Հա կոբոս Դ  8):

Երբեք չենք կարող, անշուշտ , ապ ա շխ ա րող և զղջա ցող մարդու համար 
օրեր ժամեր հաստատել: Դա մի ներքին հոգեկան զգա ցում է, ներքին հոգեկան 

մղում, որ ամեն օր , ամեն վայրկյան մարդու ներսում խղճմտանքի հետևանքով 
հնարավոր է, որ բոցավառվի: Սակայն, քա ռա սնորդակա ն այս Պ ա հքի  շրջա 

նում, Եկեղեցին դադարի, հանգստի մի հնարավորություն է տ ա լիս մարդուն, 
որովհետ և մարդը կարիք ունի առօրյա  հոգսերից, պատասխանատվություն

ներից՛ պետության, Եկեղեցու, ընտանիքի, տ արբեր սրբազան հա ստ ա տ ու
թյունների, նաև իր նկատմամբ պատասխանատվության, դադարի և ինքնա

քննությա ն, ինքնա մա քրմա ն և ինքնա սրբմա ն' Աստ ծուն մերձենա լու 
ճա նա պ ա րհը որոնելու:

Սիրելի հա վատ ացյա լներ, կա րող ենք, անշուշտ , հա րց տալ. «Ինչու* 
Աստծու նմանողությամբ ստ եղծվա ծ մարդը մեղք է գործում նաև այսօր»: 

Իհա րկե բազում են պա տ ճա ռները, մեղանչելու համար բազմաթիվ գայթակղու

թյուններ կան, դրանք շատ են մեր կյանքում: Բայց ա յդ գայթակղությունների 

կողքին ավելի ցա վա լի մի երևույթ կա, երբ մարդը չարիքներ է գործում: 
Եկեղեցու վարդապետները բա ցա տ րում են, որ դա անգիտությունից է:Երբ 

մարդը Աուրբգրային ուսմունք չունի, կա րող է, այո՜, նաև չա րիք գործել: Ահա, 

անգիտությունը և գայթակղությունը կա րող են մարդուն հեռա ցնել Աստծուց և 

տ ա նել դեպի կորուստ: Եվ, անշուշտ , այս ամենով հա նդերձ, չենք կա րող երբևէ 

հուսա հա տ վել և հուսա լքվել, որովհետ և Ինքը' Քրիստ ոս մարմնավորվեց, 
դա րձա վ մարդ մեր նմանողությամբ, որպես նոր Ադամ, որպես նոր մարդ:

Ա յսօրվա  Եկեղեցին, որ հա ստ ա տ վա ծ է Իր կողմից, ա յդ նույն հնարա

վորությունն է տ ա լիս երկրի վրա ' դեպի դրախտ գնացող, դեպի Աստված 

բա րձրա ց ող  ճա նա պ ա րհն  է ցույց տ ա լիս: Ա յսօրվա  ա վետ ա րա նա կա ն 
ընթերցվածները գա լիս են օգնելու մեզ: Եթե ուշա դիր հետ ևեցիք, Պողոս 

Առա քյա լի ' հռոմեա ցիներին ուղղված թուղթն ամբողջությամբ հորդոր էր 
հոգևոր նորոգության, չարություններ չանելու, այլ լինելու բարի, և ա պ ա ' դրա 

ա մենա կա տ ա րյա լ ավարտը, որ երբեք չարին չա րով մի հա տուցեք, ա յլ 

բարությամբ: Ձ եր  թշնամիներին օգնեք, եթե նրանք ծա րա վ են, ջուր տվեք, ու 

դուք դրանով ավելի մեծ պատժի կենթարկեք ձեր  թշնամուն: Ապա գա լով 
արդեն Նոր Կտակարանին, երբ ընթերցվեց Մատթեոսի Ավետարանը, Լեռան 

քա րոզի շարունակությունը, ա յնտեղ ևս Քրիստ ոս նորոգության կոչ էր անում, 

թե Ինքը չի եկե լ հինք| ոչնչա ցնելու, ա յլ' նորոգելու: Իսկ  ո՞րն է ա յդ 

նորոգությունը: Նորոգությունը' կա տ ա րյա լ մարդ լինելն է, նորոգությունը ողջ

առսւջնորդելու համար»: ե վ  ահա այսօր, երԲ մենք այդ հնարավորությունն 

ունենք պահեցողության միջոցով մեր հոգին մաքրելու. 
կան մի քանի գեղեցիկ դրվագներ, ուր Քրիստ ոս ցույց տվեց, թե գուցե մարդը 
մեղանչել է. բայց նրա հոգում կա առողջ շունչ, պարզապես այն թմրած է.

Կարող ենք հիշել անառակ կնոջ դարձը, կարող ենք հիշել մաքսավորի 

դարձը, կարող ենք հիշել նաև անառակ որդու դարձը: Սրանք այն նուրբ և շատ 
գեղեցիկ հնարավորություններն են, որոնցով Քրիստ ոս ցույց տ վեց, որ 

Աստ ված պա տ ժիչ մահակով չի հա րա բերվում իր ժողովրդի հետ: Նա 
հասկանում է մարդուն, ներթափանցում մարդու հոգու խորքը, որոնում այնտեղ 
բուն մարդուն, նրա խղճմտանքն արթնացնում և  այդ խղճմտանքի միջոցով 

դարձ դեպի Աստված նրան առաջնորդում:
Որքան ենք մենք շոյվում, իրոք որքան ենք ներքին հիացական պահ 

ապրում, երբ մեր դիմացինը. մեր ընկերը, հեռավորը կամ մերձա վորը մեզ 

հասկանում է, իր խոր հայացքով թափանցում մեր հոգուց ներս ու տեսնում, թե 
այնտեղ ինչ է կատարվում, որքան ևս առավել այս նույնը հա ճելի է Աստծո 
համար: Ուստի, սիրելիներ, երբեք մի հուսահատվեք, միշտ հիշեք, որ կա 
ապաշխարության միջոցով փրկություն: Եվ  Ք րիստ ոսի Աստ ծու Որդու 
մարմնա նալու մեծագույն խորհուրդն էլ հենց դա է. ա վետ իսը, հույսը 

փրկության, ճանապարհը դեպի Աստված մերձենա լու' սա է: Մենք այս խնդրին, 
այս կարևոր հարցին պիտի շատ լրջորեն մոտենանք: Դա երբ էլ լինի' 
Քա ռա սնորդա կա ն Պ ա հքի  ժամանակ, թե ա ռա նձին օրերի , անպայման 

անսանք մեր խղճի ձայնին, դառնանք դեպի Աստված և Արտաքսման Կիրակիի 
փոխարեն նշենք մերձեցման ու Աստծու հետ հաղորդակցության կիրակին' 

որպես խորհուրդ մեր նորոգության:
Ահա այս մտածումներով, այս հույսով էլ ձե զ  համար աղոթում ենք, 

սիրելիներ, հավատքի ամրությամբ, այս Քառասնորդա կան Պ ա հքը  ապրեք 

աղոթքով, բարեպաշտությամբ, բարի գործերով, ներողամտությամբ, դարձի 
գա լով դեպի Աստված: Այս է ա յսօրվա մեր հորդորը, և թող Աստ ված զորացնի 
ու Իր առատ շնորհները պարգևի ձեզ. Այժմ և միշտ և հավիտյանս հավիտենից. 

